
Bumbuhóttan
í Kastrup
Klokkan 8.35 gjáramorgunin, ella
beint tá føroyaflúgvarin hjá Maersk
skuldi fara úr Kastrup, ljóðaði alarm-
ur í Terminali 3 í Kastrup. Hetta er
júst tann fráfaringarstøðin, sum ferða-
fólk hjá Maersk nýta á rutuni til
Føroya, skrivar Ritzau.

Nakrir leidningar í einum kufferti
vaktu illgruna, og fólkið varð beinan-
vegin koyrt út úr Terminali 3.  Tann, ið
átti kuffertið, skuldi víðari og bíðaði í
Kastrup eftir flogfarinum.

Serfrøðingar frá herstøðini í Farum
komu beinanvegin á staðið at kanna,
hvat var í kuffertinum, og stutt eftir
varð alarmurin avblástur. Onki vanda-
mikið var at finna.

Hans Eli Dahl, sernámsfrøðingur:

Truplir
næmingar fáa
betri stuðul

Meiriluti er  á tingi at hækka fólkapensjónina, um Helena Dam á Neystabø er før fyri at finna
pengarnar uttan at hækka fíggjarlógina. Helena hevur nevnt, at peningurin kann heintast frá
samferðslukontoini á fíggarlógini. Men her slær Bjarni Djurholm, landsstýrismaður í
samferðslumálum, nevan í borðið. »Tað verður einki oyra latið av grein seks til fólkapensjónir«,
sigur hann

Meiriluti fyri hægri
fólkapensjón

